
MALTA 

 

BORD TA' ARBITRAGG DWAR ARTIJIET 

 
 

MAGISTRAT DR. 
GIOVANNI GRIXTI 

 
 
 

Seduta tad-29 ta' Frar, 2012 

 
 

Rikors Numru. 21/2002 
 
 
 

Kummissarju tal-Art 
 
vs 
  
Emilio Agius u martu Mary Agius Ghal-Utile Dominju 
Perpetwu 
 
 
Il-Bord: 
 
Ra r-rikors promutur: 
 
Illi l-esponent pprezenta flimkien quddiem dana l-
Onorabbli Bord Avviz ghall-Ftehim u Notifika ta’ 
Dikjarazzjoni tal-President ta’ Malta datati 8 ta’ April 2002 
fejn informa li l-kumpens li l-awtorita’ kompetenti hija lesta 
biex thallas ghax-xiri assolut bhala franka u libera ta’ l-
utile dominju perpetwu u tad-Dirett Dominju Perpetwu tal-
fond bin-numru 38, illum bla numru, fi Triq l-Ajkla Bormla 
huwa ta’ tliet elef u mija u hamsa u hamsin lira Maltin 
(Lm3,155.00) u ta’ ghoxrin lira Maltin (Lm20) 

rispettivament kif jidher mir-rapport tal-perit Fred H. 
Valentino tal-10 ta’ Novembru 2000 li kopja tieghu Dok A 
hija annessa ma ‘ l-istess Avviz ghall-Ftehim; 
 
Illi l-intimati Emilio u Mary Agius jipposjedu l-utile dominju 
perpetwu u gew notifikati bl-Avviz ghall-Ftehim u bin-
Notifika tad-Dikjarazzjoni tal-President fl-10 t’April 2002; 
 
Illi fil-25 t’April 2002, l-Onorabbli Qorti tal-Prim’Awla fuq 
talba ta’ l-esponent hatret lil Dr. Beppe Fenech Adami u lil 
PL Veronica Rossignaud bhala kuraturi deputati biex 
jirraprezentaw lis-sid jew sidien mhux maghrufa ghad-
Dirett Dominju Perpetwu, liema kuraturi gew notifikati   fit-
30 t’April 2002; 
 
Illi b’ittra ufficjali tat-23 t’April 2002, l-intimati Emilio u Mary 
Agius fost affarijiet ohra jiddikjaraw li ma jaccettawx il-
kumpens offert u jitolbu li dan il-kumpens ghandu jkun ta’ 
mhux anqas minn erbgha u ghoxrin elf lira Maltin 
(Lm24,000); 
 
Illi l-kuraturi Dr. Beppe Fenech Adami u l-PL Veronica 
Rossignaud naqsu illi jirrispondu fiz-zmien wiehed u 
ghoxrin (21) gurnata hekk kif rikjest mil-ligi u ghalhekk 
waqghu kontumaci; 
 
Ghaldaqstant ir-rikorrenti jitlob bir-rispett lil dan l-
Onorabbli Bord joghgbu jordna lill-intimati Emilio u Mary 
Agius biex jitrasferixxu favur ir-rikorrent b’titolu ta’ xiri 
assolut bhala frank u liberu l-utile dominju tal-fond fuq 
imsemmi  jiffissa l-kumpens relattiv, jinnomina lin-Nutar 
Vincent Miceli bhala Nutar tad-Dipartiment ta’ l-Art jew lin-
Nutar li jkun jaghmel minfloku biex jippubblika l-att relattiv 
f’dik il-gurnata, hin u lok li dan il-Bord joghgbu jistabilixxi, 
jinnomina kuratur biex jidher ghall-eventwali kontumaci 
fuq l-att u jaghti l-provvedimenti l-ohra kollha mehtiega 
skond id-disposizzjonijiet tal-Ordinanza dwar l-Akkwist ta’ 
Artijiet ghal Skopijiet Pubblici (Kap. 88).” 
 
 
Ra r-risposta tal-intimati li tghid: 

Illi huma jippretendu li l-kumpens pagabbli ghax-xiri 
assolut ta’ l-utile dominju perpetwu tal-fond gja’ bin-numru 
38, illum bla numru, fi triq l-Ajkla, Bormla, ghandu jkun ta’ 
mhux anqas minn erbgha u ghoxrin elf Lira Maltin 
(Lm24,000);  
 
Semgha x-xhieda; 
 
Ra  l-atti kollha tar-rikors; 
 
Ikkonsidra: 
 
Illi dan ir-rikors kien promoss mid-Direttur tal-Art in 
segwitu ta’ espropriju ta’ fond li jinsab fi Triq l-Ajkla, 
Bormla wara li l-intimati kienu notifikati b’Avviz ghal-
Ftehim u rrifjutaw l-offerta ta’ kumpens li saritilhom mid-
Direttur tal-Art fejn fl-istess cahda ddikjaraw li qed 
jistennew kumpens ghola. Id-Direttur tal-Art kien offra s-
somma ta’ tlett elef mija hamsa u hamsin liri maltin filwaqt 
illi l-intimati vvalutaw l-utile dominju tal-fond fis-somma ta’ 
hamsa u ghoxrin elf lira maltin.  Id-Direttur tal-Art xehed illi 
dan il-fond kien esproprijat in konnessjoni ma’ progett ta’ 
slum clearance f’Bormla.  L-intimat xehed illi huwa xtara l-
fond in kwistjoni fl-1967 u dan kien jikkonsisti f’zewg 
postijiet indipendenti u z-zewg fondi kienu mikrija lil terzi 
bir-rata ta’ erbghin liri maltin u tmenin liri maltin kull sena 
wara li kienu rinnovati bi spejjez sostanzjali;  
 
Illi f’din il-kawza l-Bord kien assenja biex jassistuh lil zewg 
periti membri tieghu li wara li hadu konjizzjoni tal-fatti 
kollha tal-kaz, pprezentaw ir-relazzjoni kongunta taghhom 
li hija akkluza u formanti parti minn din id-decizjoni. Fil-
parti finali tar-rapport taghhom, l-periti membri jikkonkludu: 
“Huma ikkunsidraw dana kollu, kif ukoll id-disposizzjonijiet 
tal-Ordinanza dwar l-Akkwist tal-Artijiet (Kap 88 tal-Ligijiet 
ta’ Malta), u partikolarment l-Artikolu 27, u bhala rizultat 
huma tal-opinjoni ili l-proprjeta’ in kwistjoni ghandha tigi 
stmata bhala proprjeta fabbrikabbli u li il-valur tal-istess 
proprjeta’ bhala libera u franka, u kif deskritta fid-
dokumenti esibiti, ghandu jigi iffissat fl-ammont ta’ 
hmistax-il elf, tminn mija u ghoxrin lira maltin (Lm15,820), 

illi minnhom hmistax-il elf u tminn mitt lira maltin 
(Lm15,800) huma ghall-Utile Dominium Perpetwu, waqt illi 
ghoxrin lira maltin (Lm20) huma ghad-Dirett Dominium 
Perpetwu”.  Wara illi saru domandi in eskussjoni lill-periti 
membri tal-Bord, dawn baqghu tal-istess fehma dwar il-
valur gust li ghandu jinghata bhala kumpens; 
 
Il-Bord ghalhekk jilqa’ t-talba tar-rikorrenti u filwaqt illi 
jordna lill-intimati sabiex jitrasferixxu favur ir-rikorrenti 
b’titolu ta’ xiri assolut tal-utile dominju perpetwu bhala 
liberu u frank, l-fond 38, llum demolit u bla numru, fi Triq l-
Ajkla, Bormla Dominju, liema fond qed ikun dikjarat 
fabbrikabbli, jiffissa l-kumpens li ghandu jithallas lill-
intimati fis-somma ta’ sitta u tletin elf tmien mija u erba 
euro (€36,804). Jahtar lin-Nutar Dr. Vincenti Miceli bhala 
Nutar tar-rikorrenti jew in-nutar li jkun jaghmel minfloku 
biex jippubblika l-att fil-25 ta’ April 2012 fis-2.00 pm fl-
ufficcju tar-rikorrent u jahtar lill-avukat Dr. Leonard 
Caruana  LL.D. biex jidher fuq l-att ghall-eventwali 
kontumaci li ghandu  jkun mgharraf bil-hatra tieghu bil-
miktub mir-rikorrenti.  
 
L-ispejjez ghandhom ikunu sopportati mill-partijiet fi 
proporzjon li d-differenza fl-ammont offrut mill-awtorita 
kompetenti u dak hekk stabbilit mill-Bord ikollhom ghad-
differenza fl-ammont mitlub mis-sid u l-ammont stabbilit 
mill-Bord. 

